
(Gníomhartha neamhreachtacha)

RIALACHÁIN

RIALACHÁN (AE) 2021/1750 ÓN gCOMHAIRLE 

an 28 Meán Fómhair 2021

lena leasaítear Rialachán (AE) 2019/440 maidir le deiseanna iascaireachta a chionroinnt faoin 
gComhaontú Comhpháirtíochta maidir le hIascaigh Inbhuanaithe idir an tAontas Eorpach agus 

Ríocht Mharacó agus faoin bPrótacal Cur Chun Feidhme a ghabhann leis 

TÁ COMHAIRLE AN AONTAIS EORPAIGH,

Ag féachaint don Chonradh ar Fheidhmiú an Aontais Eorpaigh, agus go háirithe Airteagal 43(3) de,

Ag féachaint don togra ón gCoimisiún Eorpach,

De bharr an mhéid seo a leanas:

(1) An 29 Samhain 2018, ghlac an Chomhairle Rialachán (AE) 2019/440 (1) maidir le deiseanna iascaireachta a 
chionroinnt faoin gComhaontú Comhpháirtíochta maidir le hIascaigh Inbhuanaithe idir an tAontas Eorpach agus 
Ríocht Mharacó (“an Comhaontú maidir le hIascaigh”).

(2) An 4 Márta 2019, ghlac an Chomhairle Cinneadh (AE) 2019/441 (2) maidir le tabhairt i gcrích an Chomhaontaithe 
maidir le hIascaigh agus an Phrótacail Cur Chun Feidhme a ghabhann leis.

(3) Le Rialachán (AE) 2019/440, déantar deiseanna iascaireachta a chionroinnt, inter alia i gcatagóir 6 (iascaireacht 
thionsclaíoch speiceas peiligeach), ar na Ballstáit, lena n-áirítear an Ríocht Aontaithe.

(4) De bhun an Chomhaontaithe maidir le Ríocht Aontaithe na Breataine Móire agus Thuaisceart Éireann a bheith ag 
tarraingt siar as an Aontas Eorpach agus as an gComhphobal Eorpach do Fhuinneamh Adamhach (3) (“an Comhaontú 
um Tharraingt Siar”), ní Ballstát den Aontas í an Ríocht Aontaithe a thuilleadh ón 1 Feabhra 2020. Tháinig deireadh leis 
an idirthréimhse dá bhforáiltear sa Chomhaontú um Tharraingt Siar an 31 Nollaig 2020. Dá bhrí sin, níl an Ríocht 
Aontaithe i dteideal na deiseanna iascaireachta sin a úsáid a thuilleadh tar éis an dáta sin agus ba cheart iad a ath- 
chionroinnt ar na Ballstáit amhail ón 1 Eanáir 2021.

(5) Ba cheart ath-chionroinnt na ndeiseanna iascaireachta a bheith trédhearcach agus comhréireach le cionroinnt 
bhunaidh na gcuótaí.

(6) Dá bhrí sin, ba cheart Rialachán (AE) 2019/440 a leasú dá réir sin.

(1) Rialachán (AE) 2019/440 ón gComhairle an 29 Samhain 2018 maidir le deiseanna iascaireachta a chionroinnt faoin gComhaontú 
Comhpháirtíochta maidir le hIascaigh Inbhuanaithe idir an tAontas Eorpach agus Ríocht Mharacó agus faoin bPrótacal Cur Chun 
Feidhme a ghabhann leis. (IO L 77, 20.3.2019, lch. 1).

(2) Cinneadh (AE) 2019/441 ón gComhairle an 4 Márta 2019 maidir le tabhairt i gcrích an Chomhaontaithe Comhpháirtíochta maidir le 
hIascaigh Inbhuanaithe idir an tAontas Eorpach agus Ríocht Mharacó, an Prótacal Cur Chun Feidhme a ghabhann leis, agus an 
Malartú Litreacha a ghabhann leis an gComhaontú. (IO L 77, 20.3.2019, lch. 4).

(3) IO L 29, 31.1.2020, lch. 7.

(7) Mar gheall ar an tionchar a bheidh aige ar ghníomhaíochtaí iascaireachta in 2021, ba cheart feidhm a bheith ag an 
Rialachán seo ón 1 Eanáir 2021. Ní dhéanann an cur i bhfeidhm cúlghabhálach sin difear do phrionsabal na 
deimhneachta dlíthiúla ná don phrionsabal i dtaobh ionchais dhlisteanacha a chosaint, ós rud é nár bhain an Ríocht 
Aontaithe úsáid as na deiseanna iascaireachta lena mbaineann agus ós rud é go bhfuil méadú tagtha ar na deiseanna 
iascaireachta do na Ballstáit lena mbaineann.

(8) Agus an phráinn a bhaineann le cur i bhfeidhm cúlghabhálach an Rialacháin seo á cur san áireamh, ba cheart an 
Rialachán seo a theacht i bhfeidhm lá a fhoilsithe in Iris Oifigiúil an Aontais Eorpaigh,

TAR ÉIS AN RIALACHÁN SEO A GHLACADH:

Airteagal 1

Cuirtear an méid seo a leanas isteach in ionad Airteagal 1, mír 1, de Rialachán (AE) 2019/440:

“1. Na deiseanna iascaireachta a bhunaítear de bhun an Phrótacail Cur Chun Feidhme a ghabhann leis an gComhaontú 
Comhpháirtíochta maidir le hIascaigh Inbhuanaithe idir an tAontas Eorpach agus Ríocht Mharacó (‘an Comhaontú maidir 
le hIascaigh’), déanfar iad a chionroinnt ar na Ballstáit mar a leanas:

Catagóir iascaireachta An cineál soithigh Ballstát Ceadúnais nó 
cuóta

1. Iascaireacht ar mhionscála sa 
tuaisceart, speicis pheiligeacha

Báid saighne le holltonnáiste (GT) < 150 (GT) An Spáinn 22

2. Iascaireacht ar mhionscála sa 
tuaisceart

Báid spiléir grinnill < 40 GT An Spáinn 25

An Phortaingéil 7

Báid spiléir grinnill ≥ 40 GT < 150 GT An Phortaingéil 3

3. Iascaireacht ar mhionscála sa 
deisceart

Cuaille agus dorú < 150 GT in aghaidh an 
tsoithigh
Iomlán ≤ 800 GT

An Spáinn 10

4. Iascaireacht ghrinnill Báid spiléir grinnill ≤ 150 GT An Spáinn 7

An Phortaingéil 4

Trálaeir ≤ 750 GT
Iomlán ≤ 3 000 GT

An Spáinn 5

An Iodáil 0

5. Iascaireacht tuinníní Soithigh le cuaille agus dorú An Spáinn 23

An Fhrainc 4

6. Iascaireacht thionsclaíoch 
speiceas peiligeach

85 000 tona (t) in 2019
90 000 t in 2020
100 000 t sa bhliain in 2021 agus in 2022
Dáileadh soithí atá údaraithe chun 
iascaireachta:
10 soitheach ≥ 3 000 GT agus < 7 765 GT
4 shoitheach ≥ 150 GT agus < 3 000 GT
4 shoitheach < 150 GT

2019: 85 000 t

An Ghearmáin 6 871,2 t

An Liotuáin 21 986,3 t

An Laitvia 12 367,5 t

An Ísiltír 26 102,4 t

Éire 3 099,3 t

An Pholainn 4 807,8 t

An Ríocht Aontaithe 4 807,8 t

An Spáinn 496,2 t

An Phortaingéil 1 652,2 t

An Fhrainc 2 809,3 t

GA Iris Oifigiúil an Aontais Eorpaigh 2 4.10.2021  



Catagóir iascaireachta An cineál soithigh Ballstát Ceadúnais nó 
cuóta

2020: 90 000 t

An Ghearmáin 7 275,4 t

An Liotuáin 23 279,6 t

An Laitvia 13 095,0 t

An Ísiltír 27 637,9 t

Éire 3 281,6 t

An Pholainn 5 090,6 t

An Ríocht Aontaithe 5 090,6 t

An Spáinn 525,4 t

An Phortaingéil 1 749,4 t

An Fhrainc 2 974,5 t

2021 agus 2022: 100  
000 t sa bhliain

An Ghearmáin 8 568,4 t

An Liotuáin 27 417,0 t

An Laitvia 15 422,3 t

An Ísiltír 32 549,8 t

Éire 3 864,9 t

An Pholainn 5 995,4 t

An Spáinn 618,8 t

An Phortaingéil 2 060,3 t

An Fhrainc 3 503,1 t”

Airteagal 2

Tiocfaidh an Rialachán seo i bhfeidhm lá a fhoilsithe in Iris Oifigiúil an Aontais Eorpaigh.

Beidh feidhm ag an Rialachán seo ón 1 Eanáir 2021.

Beidh an Rialachán seo ina cheangal go huile agus go hiomlán agus beidh sé infheidhme go 
díreach i ngach Ballstát.

Arna dhéanamh sa Bhruiséil, 28 Meán Fómhair 2021.

Thar ceann na Comhairle
An tUachtarán

S. KUSTEC

